Broj: 01/1-11-1207/23
Sarajevo, 03.03.2023. godine

Općinski načelnik Općine Stari Grad Sarajevo na osnovu člana 70. Zakona o javnim nabavkama («Službeni glasnik BiH», broj: 39/14 i 59/22) donio je:

O D L U K U
o izboru najpovoljnijeg ponuđača za:   
Izvođenje građevinskih radova za potrebe sanacije stambenih jedinica i poslovnih prostora sa pravom raspolaganja Općine Stari Grad Sarajevo
1. Najpovoljniji ponuđač za: Izvođenje građevinskih radova za potrebe sanacije stambenih jedinica i poslovnih prostora sa pravom raspolaganja Općine Stari Grad Sarajevo je konzorcij ponuđača „KOLINVEST d.o.o. Sarajevo i „FADŽ-COMPANY“ d.o.o. Ilidža.
                                   CIJENA za 1 (jednu) godinu:       72.620,50 KM

PDV:          


         12.345,49 KM
           UKUPNO SA PDV-om za:            84.965,99 KM

                 (slovima: osamdesetčetirihiljadedevetstotinašezdesetpet i 99/100 KM)

  CIJENA za 3 (tri) godine: 
       217.861,50 KM
  PDV:          


         37.036,46 KM
              UKUPNO SA PDV-om za:        254.897,96 KM
(slovima: dvijestotinepedesetčetirihiljadeosamstotinadevedesetsedam i 96/100 KM)
O b r a z l o ž e nj e

Na poziv-tender za: Izvođenje građevinskih radova za potrebe sanacije stambenih jedinica i poslovnih prostora sa pravom raspolaganja Općine Stari Grad Sarajevo, prijavili su se sljedeći ponuđači:  
	Redni 

broj
	Naziv ponuđača (šifra)
	Ponuđena cijena 

bez PDV-a

	1.
	KONZORCIJ „KOLINVEST d.o.o. Sarajevo i „FADŽ-COMPANY“ d.o.o. Ilidža
	217.861,50 KM

	2.
	“TENNECO ING” d.o.o. Kiseljak
	217.948,50 KM


Javno otvaranje ponuda izvršeno je dana 21.02.2023. godine u 10,00 sati. 
Nakon otvaranja ponude izvršena je kontrola računske ispravnosti ponude u smislu člana 17. stav (2) Uputstva za pripremu modela standardne tenderske dokumentacije i ponuda ("Službeni glasnik BIH", broj: 90/14 i 20/15). 
Služba za investicije i komunalne poslove je dopisom broj: 13/1-19-12-339/23 od 28.02.2023. godine obavijestila Komisiju da je izvršila kontrolu propisanih uslova i računsku  kontrolu dostavljenih ponuda, te je pregledom istih ustanovljeno sljedeće:

1) Izvršena je računska kontrola ponude konzorcija ponuđača “KOLINVEST” d.o.o. Sarajevo i “FADŽ COMPANY” d.o.o. Ilidža, te ustanovljeno da u istoj nema računskih grešaka.

Nadalje, izvršena je kontrola ispunjenosti uslova propisanih od strane Službe za investicije i komunalne poslove, te je konstatovano da ponuda konzorcija ponuđača “KOLINVEST” d.o.o. Sarajevo i “FADŽ COMPANY” d.o.o. Ilidža zadovoljava sve uslove za kvalifikaciju propisane od strane Službe.

2) Izvršena je računska kontrola ponude ponuđača “TENNECO ING” d.o.o. Kiseljak, te ustanovljeno da nema računskih grešaka. Prilikom računske kontrole uočena je greška u Obrascu za cijenu ponude, koja se ne može smatrati računskom greškom, a navodi se u nastavku teksta.

U kontroli ispunjenosti uslova propisanih od strane Službe za investicije i komunalne poslove konstatovano je da ponuda ponuđača “TENNECO ING” d.o.o. Kiseljak ne zadovoljava sve uslove za kvalifikaciju, propisane od strane Službe, jer je ponuda sačinjena u suprotnosti sa tačkom 9.1. Tenderske dokumentacije u kojoj je propisan “Sadržaj ponude i način pripreme ponuda”.

Naime, ponuđač “TENNECO ING” d.o.o. Kiseljak je u poglavlju 14. Obrasca za cijenu ponude (Specifikacija - Predmjer radova za 1 (jednu) godinu), kod stavke 14.34. izvršio dopisivanje jedinične cijene (50,00) i ukupne cijene (500,00) u polja koja nisu za to predviđena, pored uvodnog dijela opisa radova, u redu tabele u kome nije navedena jedinica mjere niti količina radova. Pod tačkom 9.1. Tenderske dokumentacije u kojoj je propisan “Sadržaj ponude i način pripreme ponude”, zahtjeva se da: “Pri pripremi ponude ponuđač se mora pridržavati zahtjeva i uslova iz tenderske dokumentacije. Ponuda mora biti predana na originalnoj tenderskoj dokumentaciji, u suprotnom ponuda će se odbaciti. Ponuđač ne smije mijenjati, nadopunjavati ili dopisivati tekst tenderske dokumentacije. Svi dijelovi tenderske dokumentacije u dijelu koji se odnosi na Obrazac za cijenu ponude / Tehničku specifikaciju MORAJU BITI POPUNJENI. UGOVORNI ORGAN ĆE ODBACITI PONUDU U KOJOJ NISU POPUNJENE SVE RUBRIKE IZ OBRASCA ZA CIJENU PONUDE / TEHNIČKE SPECIFIKACIJE, KAO I U SLUČAJU DA PONUĐAČ VRŠI BILO KAKVA DOPISIVANJA ILI PREPRAVKE U OBRASCU ZA CIJENU PONUDE / TEHNIČKOJ SPECIFIKACIJI.
U ovom slučaju, utvrđeno je da se ponuđač “TENNECO ING” d.o.o. Kiseljak nije pridržavao zahtjeva i uslova iz tenderske dokumentacije, odnosno da je izvršio nadopunjavanje ili dopisivanje u tekstu tenderske dokumentacije, i to Obrasca za cijenu ponude, tako što je upisao jediničnu i ukupnu cijenu u polje koje nije za to predviđeno, pored koga nisu navedene jedinica mjere i količina radova, a što za rezultat ima nejasnu jediničnu cijenu stavke 14.34, odnosno njena dva dijela.

Na kraju Obrasca za cijenu ponude stoji napomena da “jedinična cijena stavke se ne smatra računskom greškom, odnosno ne može se ispravljati”, te stoga nije moguće navedeno smatrati računskom gršekom, odnosno ispraviti
Komisija za javne nabavke nastavila je sa radom, te potvrdila mišljenje Službe za investicije i komunalne poslove i konstatovala sljedeće:

1.  Ponuda konzorcija ponuđača „KOLINVEST“ d.o.o. Sarajevo i „FADŽ-COMPANY“ d.o.o. Ilidža, je prihvatljiva prema obliku i sadržaju, uvezana na propisan način i potpuna u pogledu tražene dokumentacije, te je kao takva POTPUNA I KVALIFIKOVANA za daljnji tok nabavke.

2. Ponuda ponuđača „TENNECO ING“ d.o.o. Kiseljak, je prihvatljiva prema obliku, uvezana na propisan način, ali je ponuđač izvršio dopisivanje jedinične cijene (50,00) i ukupne cijene (500,00) u polja koje za to nisu predviđena u Obrascu za cijenu ponude, te je kao takva NEKVALIFIKOVANA za daljnji tok nabavke.  
Komisija za javne nabavke nastavila je sa radom i konstatovala da je prihvatljiva samo jedna od pristigle dvije ponude i to ponuda konzorcija ponuđača „KOLINVEST“ d.o.o. Sarajevo i „FADŽ-COMPANY“ d.o.o. Ilidža, broj: 12/23 od 20.02.2023. godine.
U predmetnoj nabavci bila je planirana E-aukcija što je naznačeno u tenderskoj dokumentaciji i Obavještenju o nabavci. S obzirom na to da je kvalifikovana samo 1 (jedna) ponuda, E-aukcija nije održana, jer nisu ispunjeni uslovi iz člana 3. stav (3) Pravilnika o uslovima i načinu korištenja E-aukcije.
Shodno naprijed navedenom, Komisija za javne nabavke je Općinskom načelniku uputila Preporuku o izboru najpovoljnijeg izvođača radova, te je u skladu sa članom 70., a u vezi sa članom 64. stav (1) tačka b) Zakona o javnim nabavkama (Službeni glasnik BiH, broj: 39/14 i 59/22) donesena Odluka kao u dispozitivu.
Protiv ove Odluke može se uložiti žalba na način predviđen članom 99. i u rokovima propisanim članom 101. Zakona o javnim nabavkama (Službeni glasnik BiH, broj: 39/14 i 59/22). Žalba se izjavljuje Općinskom načelniku kao ugovornom organu, u pisanoj formi i mora biti urađena u dovoljnom broju primjeraka koji ne može biti manji od 3 (tri).

Žalba se može uložiti direktno na protokol Općine  ili preporučenom pošiljkom.
Zasnovanost akta na zakonu potvrđuju:
Tarik Aščić, stručni saradnik za javne nabavke
Aldiana Kavazović, dipl.pravnik

predsjednik Komisije za javne nabavke
                                                                                               OPĆINSKI  NAČELNIK
                            





 mr. Ibrahim Hadžibajrić
Dostaviti:

1. KONZORCIJ „KOLINVEST d.o.o. Sarajevo i „FADŽ-COMPANY“ d.o.o. Ilidža,
ulica Hamdije Čemerlića broj 37, Sarajevo;

2. “TENNECO ING” d.o.o. Kiseljak, 
ulica Josipa bana Jelačića broj 21, Kiseljak;
3. Služba za investicije i komunalne poslove;
4. Služba za finansije;
5. U spis 01/1-11-1207/23.

